
Mirësevini në Buletinin tonë Pranverë 2011. Gjatë kësaj periudhe, ne kemi punuar pa u ndalur 
për hapjen e 2 Njësive të reja për Mbrojtjen e Fëmijëve në Shqipëri. Kemi kënaqësinë të ndajmë 
me ju lajmin e mirë se njëra prej tyre do të fillojë punën së shpejti pranë Njësisë Bashkiake Nr. 
4 në Tiranë, ndërsa tjetra ka filluar pranë Komunës Levan, rrethi Fier. Përfitojmë nga rasti të 
falënderojmë partnerët lokal dhe palët e interesuara për bashkëpunimin tonë të suksesshëm 
deri tani, si dhe të shprehim angazhimin tonë për të bërë që këto dy NjMF të ofrojnë shërbime sa 
më cilësore për mbrojtjen e fëmijëve. Gjithashtu, bashkëpunimi ynë i vazhdueshëm me Bashkinë 
Sarandë dhe Shtëpinë e Fëmijës mundësuan në prill hapjen e një Qendre Sociale Ditore, për 
fëmijët në nevojë/rrezik të qytetit. Ekipi i Terre des hommes (Tdh) ka një objektiv të rëndësishëm 
– të sigurojë mbrojtjen e fëmijëve në nivel lokal dhe kombëtar kundër çdo lloj forme abuzimi, 
neglizhimi dhe shfrytëzimi. Sigurisht, puna jonë nuk do të ishte e mundur pa mbështetjen e vyer 
të partnerëve të projektit për Zhvillimin e Rrjetit për Mbrojtjen e Fëmijëve në Shqipëri (Projekti CPSN), 
sidomos atë të UNICEF-it dhe donatorëve të tjerë. Pa dashur të nënvleftësojmë vështirësinë e 
kësaj sfide, ne jemi të angazhuar të përmbushim këtë objektiv duke ndihmuar në ndryshimin e 
qëndrimeve indiferente, duke mobilizuar fëmijët, shkollat dhe komunitetet për të luajtur rolet 
përkatëse në mbrojtjen e tyre, si dhe duke inkurajuar një bashkëpunim të gjerë dhe shumë 
disiplinor mes aktorëve të ndryshëm lokal dhe kombëtar. Në këtë buletin, ju mund të lexoni mbi 
përpjekjet tona për të përqendruar fokusin e zgjedhjeve të Majit 2011 në çështjet e mbrojtjes 
së fëmijëve nëpërmjet fushatës kombëtare Zëri i Fëmijëve Është në Votën Tuaj, organizuar në 
bashkëpunim me Koalicionin BKTF (Bashkë për Kujdesin Tërësor të Fëmijëve). Aktivitete të 
tjera të rëndësishme përfshijnë vizitën e Ambasadorit të OSBE-së, Z.Eugen Wollfarth në NjMF-
në e Vlorës, si dhe fjalimin e mbajtur nga Presidenti i Republikës Z.Bamir Topi gjatë konferencës 
kombëtare në Ditën Ndërkombëtare të Rromëve, organizuar në bashkëpunim me organizatën 
Amaro-Drom. Kemi kënaqësinë t’ju bëjmë me dije se falë bashkëpunimit tonë me UNICEF, 
Shërbimin Social Shtetëror dhe Departamentin e Punës dhe Politikave Sociale në Universitetin e 
Tiranës, puna ka filluar për krijimin e një moduli trajnimi për të gjithë punonjësit për mbrojtjen e 
fëmijëve në Shqipëri. Ne kemi vazhduar të mbështesim aktorët lokal në shkëmbimin e praktikave 
të mira për ndërtimin e politikave sociale mbi bazën e nevojave të komunitetit, sikurse ishte rasti 
i tavolinës së rrumbullakët zhvilluar midis përfaqësuesve të bashkive dhe qarqeve të Elbasanit, 
Fierit dhe Vlorës në prill. Gjithashtu, kemi vazhduar të bëjmë trajnime mbi Mbrojtjen e Fëmijëve 
dhe mbi Metodologjinë e Lëvizjes, Lojërave dhe Sportit (Metodologjia LLS) me një gamë të 
gjerë aktorësh nëpër shkolla, institucione rezidenciale, organizata partnere, grupe të këshillimit 
në komunitet, si dhe me vetë prindërit e fëmijët. Në këtë buletin kemi ftuar partnerin tonë, 
Lëvizja Europiane Shqipëri, të argumentojë nevojën për masa të theksuara mbrojtje për fëmijët në 
kontekstin e liberalizimit të vizave për Shqipërinë. Për të njohur më mirë sfidat e mbrojtjes së 
fëmijëve, ne kemi ndërmarrë dy studime të rëndësishme: një mbi fenomenin e lypjes së fëmijëve 
dhe tjetri mbi cilësinë e shërbimeve lokale duke kërkuar që vetë fëmijët të bëjnë vlerësimin 
e shërbimeve të marra mbrojtëse. Ju urojmë lexim të këndshëm mbi gjithë këto aktivitete, 
ndërkohë që përpjekjet tona aktuale janë përqendruar tek mbështetja e NjMF-ve në përgatitjet 
e tyre për kampeve verore për fëmijë në 8 rajone të vendit.

ADVOKIM DHE NDËRGJEGJËSIM            2
• Hapen Dy Njësi të Reja për Mbrojtjen          

e Fëmijëve në Tiranë dhe Levan
• Zëri i Fëmijëve Është në Votën Tuaj
• Presidenti i Republikës Mban Fjalën             

në Ditën Ndërkombëtare të Rromëve

RRITJA E KAPACITETEVE LOKALE          4
• Krijimi i Modulit të Parë të Trajnimit          

për Punonjësit e Mbrojtjes së Fëmijëve
• Në Kërkim të Politikave Sociale Bazuar        

në Nevojat e Komunitetit

TË REJA NGA TERENI                                7
• Ambasadori i OSBE Vizitë në Njësinë         

për Mbrojtjen e Fëmijëve në Vlorë
• Hapet në Sarandë Qendra Sociale Ditore

EDITORIAL                                                   8
• Zgjohet Nevoja për Forcimin  e  

Mekanizmave Mbrojtës për Fëmijët             
në Kuadër të Liberalizimit të Vizave

LAJME NGA PROJEKTI MOVE                   8
• Fëmijët Rrëfejnë Eksperiencat e Tyre          

me Lojërat Psiko-Sociale
• Animatorët nga të Gjitha Rajonet       

Takohen për të Ndarë Eksperiencat          
dhe Vështirësitë e Tyre

Volumi 1, Nr. 5



2Terre des hommes Shqipëri, Buletini Pranverë 2011, Volumi 1, Nr. 5

1. ADVOKIM DHE NDËRGJEGJËSIM

1.1 Rrjeti për Mbrojtjen e Fëmijëve Zgjerohet

Kemi kënaqësinë t’ju njoftojmë se 2 Njësi 
të reja për Mbrojtjen e Fëmijëve janë 

hapur tashmë, njëra pranë Njësisë Bashkiake 
Nr.4 në Tiranë dhe tjetra në Komunën 
Levan në Fier. Për të siguruar themelimin 
dhe mirëfunksionimin e NjMF-së në Njësinë 
Bashkiake Nr.4 në Tiranë, Tdh ka rënë dakord 
të ofrojë mbështetjen e nevojshme financiare 
dhe teknike për këtë NjMF gjatë vitit të parë 
të punës me synim ngritjen e kapacitetit të 
NjMF-së për vitet në vazhdim. Kjo strukturë 
lokale do të ofrojë shërbime për disa nga 
komunitetet më në nevojë të zonës.

Në të njëjtën kohë, NjMF e Levanit është 
struktura e tretë e këtij lloji që ngrihet në 
rajonin e Fierit, së bashku me dy NjMF-të e 
tjera tashmë operative në Bashkinë e Fierit dhe 
në Komunën Dermenas. Në bashkëpunim me 
ekipin tonë të Tdh-së në rajon, këto dy NjMF 
me eksperiencë kanë ofruar mbështetjen e 
tyre për NjMF-në e re të Levanit në formën e 
ndarjes së ekspertizës teknike, shkëmbimit të 
njohurive dhe praktikave të mira mbi çështjet 
e fëmijëve, si dhe përfshirjen në rrjetin e 
tyre të kontakteve me ofruesit e tjerë të 
shërbimeve lokale.

Hapen Dy Njësi të Reja për Mbrojtjen e Fëmijëve në Tiranë dhe Levan

Ky ishte slogani i fushatës ndërgjegjësuese 
nga shoqëria civile gjatë muajit prill në 

përpjekje për të drejtuar fokusin e elektoratit 
mbi çështjet e mbrojtjes së fëmijëve ndërkohë 
që qytetarët shqiptarë përgatiteshin për të 
hedhur votat e tyre në zgjedhjet lokale të 8 
Majit 2011. Gati 1/3 e popullsisë shqiptare 
përbëhet nga fëmijë. Megjithëse ata vetë 
nuk kanë të drejtë vote, interesat e tyre 
përfaqësohen nga votuesit e rriturit. Tdh në 
bashkëpunim me Koalicionin BKTF (Bashkë 
për Kujdesin Tërësor të Fëmijëve) dhe me 
mbështetjen e UNICEF dhe partnerëve të 
tjerë, përgatitën dhe shpërndanë në të gjithë 
vendin mijëra fletushka për të informuar  të 
gjithë qytetarët mbi situatën aktuale, politikat 
dhe zhvillimet drejt përmbushjes të të drejtave 
të fëmijëve në Shqipëri. 

Qëllimi ishte inkurajimi i votuesve për të 
diskutuar rolin e pushtetit vendor për ngritjen 
e shërbimeve me fokus fëmijët dhe zhvillimin 
e mjediseve miqësore për ta në komunitete 
lokale. Gjatë fushatës elektorale, votuesve 
iu kërkua t’u drejtonin kandidatëve pyetje 
specifike me synim që çështjet e mbrojtjes 
dhe respektimit  të të drejtave të fëmijëve të 
bëheshin pjesë e programit të tyre elektoral.

Gjithashtu, fëmijët në rajone të ndryshme 
të vendit patën mundësinë të drejtonin 
aktivitetet e tyre advokuese së bashku me 
bashkëmoshatarët, prindërit, pjesëtarët e 
komunitetit të tyre si edhe me kandidatët 
lokal rreth çështjeve me interes për ta. 
Mesazhet e fëmijëve iu paraqitën kandidatëve 
në garë në formën e kërkesave dhe zotimeve 

specifike për tu përmbushur nga kandidatët 
fitues brenda 6 mujorit të parë të marrjes së 
detyrës. 

Më 29 prill 2011, Tdh dhe Koalicioni BKTF 
lëshuan një deklaratë të përbashkët për 
shtyp, në të cilën u kërkohej votuesve dhe 
kandidatëve t’i kthenin në prioritet çështjet 
e mbrojtjes së fëmijëve gjatë zgjedhjeve 
lokale. Kjo deklaratë pati edhe mbështetjen e 
Ambasadës Amerikane, Ambasadës Britanike 
dhe Ambasadës Holandeze.

Pushteti lokal është një aktor shumë i 
rëndësishëm me përgjegjësi për mbështetjen 
dhe zbatimin e politikave lokale që sigurojnë 
dhënien e shërbimeve të duhura për të 
gjithë fëmijët, sidomos për ata në nevojë 
apo rrezik abuzimi, neglizhimi, shfrytëzimi 
dhe/ose trafikimi. Për më tepër, ky pushtet 
mund të sigurojë që zëri dhe interesat më të 
lartë të fëmijëve të dëgjohet dhe të merret 
parasysh në hartimin e politikave sociale 
lokale. Pavarësisht ratifikimit të Konventës 
për të Drejtat e Fëmijëve më 1992, miratimit 
në nëntor 2010 të Ligjit Nr. 10347 “Për të 
Drejtat e Fëmijëve” edhe ngritjes së Njësive 
për Mbrojtjen e Fëmijëve në 28 komuna dhe 
bashki, Shqipëria ka ende punë për të bërë 
për zgjerimin dhe forcimin e mëtejshëm të 
sistemit për mbrojtjen e fëmijëve.

Secili nga ne mund të luaj rolin e tij/saj në 
përmirësimin e kësaj situate. Falë votës së 
tyre, qytetarët shqiptarë kanë bërë zgjedhjen 
e kandidatëve lokalë që do të ndikojnë në 
të ardhmen e 929,000 fëmijëve nëpërmjet 
politikave lokale që ata do të ndjekin gjatë 
katër viteve të ardhshme. 

1.2 Çështjet e Fëmijëve Në Fokusin e Zgjedhjeve Lokale
Zëri i Fëmijëve Është Në Votën Tuaj

 Fletushka Zëri i Fëmijëve Është në Votën Tuaj 
Shpërndarë gjatë Fushatës Elektorale Maj 2011

1. ADVOKIM DHE NDËRGJEGJËSIM

1.3 Presidenti i Republikës Mban Fjalën në Konferencën Kombëtare në  
      Ditën Ndërkombëtare të Rromëve

Fëmijët i Bashkohen Marshimit për Ndërgjegjësimin mbi të Drejtat e Rromëve dhe 
Fëmijëve

 Tiranë, 8 Prill 2011: Me rastin e Ditës 
Ndërkombëtare të Rromëve, organizata 

Amaro-Drom me mbështetje nga Tdh dhe 
Koalicioni BKTF organizuan një konferencë 
kombëtare me synim rritjen e ndërgjegjësimit 
publik për çështjet e komunitetit Rrom. 
Në konferencë morën pjesë përfaqësues 
të institucioneve shqiptare, përfshirë dhe 
Presidentin e Republikës, Z.Bamir Topi, 
përfaqësues të misioneve diplomatike në 
Shqipëri, organizatave ndërkombëtare dhe 
aktorëve civilë me influencë. Presidenti Topi iu 
drejtua pjesëmarrësve me një mesazh të fortë 
për mbështetjen e të drejtave të komunitetit 
Rrom, si një pjesë e rëndësishme e shoqërisë 
demokratike shqiptare. Ai përfitoi nga rasti 
për të dënuar edhe një herë incidentin e 20 
shkurt 2011 ku shtëpitë e dhjetëra familjeve 
rrome u dogjën nga persona të paidentifikuar. 
Ky incident shkaktoi dëme serioze dhe 
zhvendosjen e këtyre familjeve, përfshirë dhe 
fëmijë. Episodi alarmoi publikun shqiptar dhe 
shtyu Përfaqësinë e OSBE-së në Shqipëri, 
Ambasadën Amerikane si dhe Delegacionin e 
BE në Shqipëri të dalin me një deklaratë të 
përbashkët më 16 mars 2011, ku u kërkohej 
autoriteteve shqiptare nisja e hetimeve dhe 
dhënia e ndihmës së menjëhershme për 
personat e prekur. Konferenca u pasua nga 
një marshim paqësor përgjatë bulevardit 
kryesor të Tiranës ku morën pjesë shumë 
fëmijë, gra, përfaqësues të komunitetit Rrom 
dhe organizatave për të drejtat e njeriut, 
përfshirë Tdh dhe koalicionin BKFT. Natyrisht, 
çështjet e mbrojtjes dhe respektimit të të 
drejtave të Rromëve nuk mund të kuptohen 
dhe zbatohen plotësisht pa ato të fëmijëve 
dhe grave. Në nivel lokal, Tdh është përpjekur 

që çështjet e mbrojtjes së fëmijëve të bëhen 
pjesë e Planeve të Veprimit për zbatimin 
e Strategjisë Kombëtare për Përfshirjen e 
Komuniteti Rrom, përmes krijimit të Grupeve 
të Këshillimit në Komunitet, të cilat veprojnë 
në Durrës, Elbasan, Fier, Pogradec. Këto grupe 
kanë zhvilluar mjaft aktivitete ndërgjegjësuese, 
seminare trajnimi dhe seanca informuese me 
fëmijë dhe pjesëtarë të komuniteti Rrom 
mbi çështje të ndryshme si: të drejtat dhe 
mbrojtja e fëmijëve, edukimi i mirë prindëror 
dhe disiplina pozitive,  kujdesi ndaj fëmijëve, 
pasojat negative të martesës në moshë të 
vogël ose shfrytëzimit për punë në mirëqenien 
dhe zhvillimin e fëmijës, rëndësia e regjistrimit 
të lindjes, rëndësia e arsimimit, etj. Për më 
tepër, dhjetëra familje Rrome janë orientuar 
për ndihmë pranë partnerëve tanë në terren, 
të cilët kanë mundësuar dhënien e kredive të 
vogla për të ndihmuar këto familje të krijojnë 
të ardhura nëpërmjet bizneseve të vogla me 
kusht që ato të sigurojnë përkujdesje të mirë 
dhe ndjekjen e shkollës nga fëmijët e tyre.

1.4 Lypja e Fëmijëve: Një Fenomen i Pastudiuar në Europë
Tdh ndërmerr kryerjen e studimit të kërkuar nga KE për Shqipërinë dhe Kosovën

 Lypja e fëmijëve, një realitet i trishtë që 
dëshmon dukshëm shkeljen e të drejtave 

të fëmijëve, është një fenomen që nuk njihet 
dhe kuptohet mjaftueshëm, jo vetëm në 
Shqipëri, por edhe në Europë. Asnjë veprim 
i suksesshëm nuk mund të ndërmerret ndaj 
kësaj çështje pa thelluar më parë njohuritë 
tona mbi natyrën, shkaqet dhe tendencat e 
problemit. Për këtë arsye, në janar të 2011, 
Qendra për Zhvillimin e Politikave të Migrimit 
(ICMPD), me kërkesë të Komisionit Europian 
dhe Drejtorisë së Përgjithshme për Çështjet 
e Brendshme, nisi kërkimi nstudimor që do 
të zgjasë rreth 15 muaj dhe do të mbulojë 
13 vende anëtare të Bashkimit Europian, 

plus Shqipërinë dhe Kosovën. Sipas një 
metodologjie specifike e cila ndërthur analizë 
të literaturës, vëzhgim në terren dhe intervista 
me fëmijë, familje dhe aktorë të ndryshëm, ky 
studim synon të evidentojë natyrën, format 
dhe shkaqet e fenomenit të lypjes bazuar 
në fakte empirike, me qëllim zhvillimin e 
politikave të përshtatshme për të adresuar 
çështjen në nivel kombëtar dhe europian. Tdh 
me kërkesë të ICMPD ka ndërmarrë të kryeje 
pjesën e studimit për Shqipërinë dhe Kosovën.  
Faza e parë e kërkimit që konsistoi në 
analizën e literaturës kombëtare dhe një sërë 
intervistash me përfaqësues të institucioneve 
kyçe shtetërore dhe jo-shtetërore përfundoi 

në maj. Faza e dytë ka nisur tashmë dhe 
përfshin vëzhgime të drejtpërdrejta në rrugë 
si edhe intervista me fëmijë, prindër dhe 
familjarë të prekur nga fenomeni i lypjes. Duke 
u nisur nga mungesa e theksuar e të dhënave 
sasiore dhe cilësore mbi këtë çështje, Tdh 
beson se ky studim do të mundësojë për 
herë të parë, një tablo të qartë  të natyrës 
dhe shkaqeve kryesore të fenomenit të lypjes 
së fëmijëve në Shqipëri. Në të njëjtën kohë, 
studimi do të na japë dhe rekomandime për 
zhvillimin e mjeteve dhe politikave të duhura 
në nivel lokal dhe kombëtar për t’iu përgjigjur 
fenomenit dhe  pasojave të tij në zhvillimin dhe 
mirëqenien e fëmijëve.

 Presidenti Topi gjatë Konferencës në Ditën 
Ndërkombëtare të Rromëve, Tiranë 8 Prill 2011

 Fëmijët marshojnë në Ditën Ndërkombëtare të 
Rromëve, Tiranë, 8 Prill 2011

“...Ne vërejmë se Shqipëria është 
angazhuar të përmbushë objektivat 
e Deklaratës për Dekadën e 
Përfshirjes së Komunitetit Rrom 
dhe ka ratifikuar Konventën e 
OKB-së mbi të Drejtat e Fëmijës 
dhe Konventën e Eleminimit të 
Çdo Lloj Forme Diskriminimi Racial 
dhe Konventën e Çdo Lloj Forme 
Diskriminimi ndaj Grave...”, thuhej në 
deklaratën e përbashkët për shtyp.

2. RRITJA E KAPACITETEVE LOKALE

2.1 Krijimi i Modulit të Parë të Trajnimit Për Punonjësit e Mbrojtjes së  
      Fëmijëve

Departamenti i Punës dhe Politikave Sociale Pranë Universitetit Tiranë, Shërbimi Social 
Shtetëror dhe OJF-të Për Mbrojtjen e Fëmijëve Bashkojnë Forcat Dhe Eksperiencat

 Tiranë, 20 Maj 2011: Profesionistë dhe 
pedagogë të fushës së punës sociale, 

përfaqësues të Shërbimit Social Shtetëror 
(ShSSh), Agjencisë Shtetërore për Mbrojtjen 
e Fëmijëve të sapo ngritur pranë Ministrisë 
së Punës, Çështjeve Sociale dhe Shanseve të 
Barabarta (MPÇSShB) dhe organizatave të 
ndryshme të shoqërisë civile të fushës për 
mbrojtjen e fëmijëve, u mblodhën në një 
tavolinë të rrumbullakët për të diskutuar 
mbi perspektivën e hapjes së modulit të parë 
të trajnimit për punonjësit e mbrojtjes së 
fëmijëve në të gjithë vendin. Departamenti i 
Punës dhe Politikave Sociale të Universitetit 
të Tiranës, UNICEF dhe Tdh në bashkëpunim 
të ngushtë me MPÇSShB dhe ShSSh, janë 
promovuesit kryesorë të kësaj iniciative, e cila 
hedh një hap të rëndësishëm në zhvillimin e 
kapaciteteve drejt zhvillimit të një sistemi të 
plotë dhe funksional për mbrojtjen e fëmijëve 
në të gjithë vendin. Ky modul trajnimi, i vetmi 
në llojin e tij, “synon të pajisë personat që 
tashmë ushtrojnë profesionin e Punonjësit për 
Mbrojtjen e Fëmijëve me trajnim të mëtejshëm, 
duke i përditësuar ata me qasjet më të fundit 
teorike dhe shkëmbimin e praktikat më të mira 
të fushës, përfshirë këtu studimin e rasteve 
konkrete, ushtrime në grup, ushtrime me role, 
etj.,” tha Dr. Eljona Kulluri, pedagoge në këtë 
departament. Moduli do të mbulojë lëndë të 
ndryshme përfshirë: konstruktet sociale të 
fëmijërisë, sistemi i ndihmës dhe përkrahjes 
sociale, nevojat dhe zhvillimi i fëmijëve, 
procesi i menaxhimit të rasteve, ndërhyrjet 
e hershme dhe puna me familjet, kujdesi 

alternativ, ligjet dhe politikat kombëtare e 
ndërkombëtare për mbrojtjen dhe të drejtat 
e fëmijëve, etj. Duke marrë parasysh natyrën 
delikate të ndërhyrjeve mbrojtëse për fëmijët 
në kontekstin e abuzimit, neglizhimit dhe/ose 
shfrytëzimit, si dhe punës për të fituar dhe 
ruajtur besimin e fëmijëve, punonjësit për 
mbrojtjen e fëmijëve duhet të kenë aftësi të 
veçanta që sigurohen nga përgatitja e mirë 
akademike dhe nga trajnimet e vazhdueshme 
gjatë punës. Duke reflektuar mbi përvojën e 
Tdh-së me trajnime, Znj.Sendrine Constant, 
Delegate e Tdh theksoi: “Aktorët e shoqërisë 
civile i njohin mirë sfidat e ndryshme që ka 
puna në terren. Kjo përvojë mund të jetë e 
vlefshme në procesin e hartimit të një moduli 
gjithëpërfshirës me rrënjë të forta në gamën 
e gjerë të eksperiencave praktike nga të cilat 
profesionistët e fushës për mbrojtjen e fëmijëve 
mund të mësojnë shumë.” Njëkohësisht, krijimi 
i këtij moduli është një mënyrë e mirë për të 
afruar më pranë botën akademike të punës 
sociale me praktikën në terren të NjMF-ve. 
Mesazhi për ruajtjen e kontaktit me personat 
që punojnë në terren me qëllim reflektimin e 
praktikave më të mira dhe vështirësive të tyre 
në lëndët e këtij moduli u theksua sërish edhe 
nga përfaqësuesit e OJF-ve të tjera si, Save 
the Children, Fshati SOS, Aleanca për Fëmijët 
dhe World Vision. Zhvillimit i këtij moduli 
do të bëhet nëpërmjet një procesi të gjerë 
konsultimi mes aktorëve të ndryshëm. Pritet 
që pas miratimit përkatës, ky modul të kthehet 
në një kriter bazë për të gjithë punonjësit për 
mbrojtjen e fëmijëve në Shqipëri.

2.2 Menaxhimi Hap Pas Hapi i Rasteve Për Mbrojtjen e Fëmijëve
Punonjësit Për Mbrojtjen E Fëmijëve Marrin Trajnim Mbi Procesin e Vlerësimit

 Procesi i menaxhimit të rasteve 
për mbrojtjen e fëmijëve kërkon një 

vlerësim të kujdesshëm dhe metodik të të 
gjithë informacionit në dispozicion, si dhe 
bashkëpunimin e ngushtë me Shërbimin Social 
Shtetëror. Ky ishte mesazhi kryesor që doli 
nga diskutimet e bëra gjatë një trajnimi 2-ditor 
mbi Abuzimin e Fëmijëve - Procesi i Vlerësimit. Ky 
seminar trajnimi u organizua nga Tdh dhe Save 
the Children, në kuadër të Projektit MARIO. 
Në total, 14 Punonjës për Mbrojtjen e Fëmijëve 
(PMF), 3 punonjës social dhe ndërmjetësues 
në komunitet nga Qendrën  Ditore në Tiranë 
për Fëmijët që Punojnë dhe Jetojnë në Rrugë, 
morën pjesë në këtë seminar.  Një trajnim 
i dytë mbi Procesin e Ndërtimit të Planit të 
Veprimit do të organizohet brenda 6 muajve të 

ardhshëm. Stephanie Delaney, konsulentja jonë 
ndërkombëtare ndërtoi modulin e trajnimit 
mbi bazën e një vlerësimi të mëparshëm të 
nevojave me PMF-të. Pjesëmarrësit ishin në 
gjendje të shqyrtonin koncepte dhe teori të 
ndryshme mbi çështjet e abuzimit të fëmijëve, 
treguesit kryesorë, si dhe modelet e ndryshme 
të procesit të vlerësimit dhe  hapat kryesore 
për  çdo model. 

 Dr. Dragoti në Tryezën Rrumbullake të
Ekspertëve, Universiteti i Tiranës, 20 Maj 2011

“...Shumëllojshmëria e 

eksperiencave dhe përfaqësuesit 
e mbledhur në këtë tryezë flasin 
shumë jo vetëm për frymën e 
mirë të bashkëpunimit, por edhe 
për entuziazmin që karakterizon 
këtë iniciativë të shumëpritur 
të Departamentit të Punës dhe 
Politikave Sociale në Universitetin 
e Tiranës (DPPS UT)...”, tha 
shefi i këtij departamenti, Prof. 
Edmond Dragoti. 

  Trajnimi mbi Procesin e Vlerësimit të Abuzimit 
të Fëmijëve, Projekti MARIO, Tiranë, Prill 2011

“...Si rezultat i këtij trajnimi, unë ndihem më 
e kompletuar për sa i përket procesit të 
vlerësimit të rastit të një fëmije në rrezik 
sipas modeleve të qarta vlerësimi. Besoj se 
gjërat që kam mësuar këtu do të jenë të 
dobishme për punën time në qendër...”, tha 
punonjësja sociale Denita Çota.

2.4 Fuqizimi i Mekanizmave Lokale Kundër Trafikimit
Komitetet Rajonale Anti-Trafikim do të Përmirësojnë Rregullat dhe Procedurat e Punës

të disiplinave të ndryshme morën pjesë në 
këto trajnime që u organizuan nga Zyra e 
Kombëtare e Koordinimit kundër Trafikimit 
(ONAC) në bashkëpunim të ngushtë me Tdh 
dhe Prezencën e OSBE në Shqipëri. Qëllimi i 
këtyre trajnimeve ishte rritja e kapacitetit të 
këtyre strukturave në luftën kundër trafikimit 
të qenieve njerëzore.
KAT-et janë grupe pune të përbërë nga 
punonjës civil dhe përfaqësues të shoqërisë 
civile të cilët luajnë rol thelbësor në 
themelimin e mekanizmave dhe masave 
mbrojtëse për viktimat e trafikimit, si dhe 
për grupet në rrezik. Mirë-koordinimi dhe 
shkëmbimi i rregullt i informacionit midis 
këtyre partnerëve përbëjnë çelësin e suksesit 
në uljen e fenomenit dhe mbështetjen e duhur 
për viktimat e trafikimit.
Modulet e trajnimeve ishin konceptuar me 

qëllim nxitjen e diskutimeve konstruktive mbi 
përkufizimet e ndryshme teknike të formave 
të trafikimit të qenieve njerëzore, si dhe 
ndarjen e praktikave të mira për përmirësimin 
e bashkëpunimit midis agjencive. Ndër të 
tjera, pjesëmarrësit theksuan nevojën për 
zhvillimin e një mekanizmi identifikimi në fazë 
të hershme, për ngritjen e shërbimeve lokale 
të duhura që mundësojnë mbështetje efektive 
për viktimat apo personat në rrezik, si dhe 
rritjen e bashkëpunimit dhe shkëmbimit të 
informacionit mes agjencive të ndryshme.
Pritet që këto trajnime të përmirësojnë 
aftësitë e KAT-eve për të koordinuar veprimet 
e tyre, si dhe për të rimodeluar proceset e 
punës dhe të raportimit nëpërmjet zhvillimit 
dhe miratimit të rregullave dhe procedurave 
të brendshme më efikase.

2. RRITJA E KAPACITETEVE LOKALE

2.3 Qeveria Shqiptare e Angazhuar Në Forcimin e Sistemit për
      Mbrojtjen e Fëmijëve në Shkolla

Tdh Publikon Raportin Mbi Çështjet e Mbrojtjes Së Fëmijëve Në Shkolla
 Tiranë, 30 Mars 2011: Një tryezë 
kombëtare mbi Mbrojtjen e Fëmijëve në 

Shkolla bashkoi rreth 30 përfaqësues nga 
qeveria lokale dhe qendrore, përfshirë dhe 
Zv/Ministren e Arsimit dhe Shkencës Zj.Nora 
Malaj, si dhe përfaqësues të organizatave 
donatore dhe partnere të projektit CPSN.
Pjesëmarrësit patën rastin të ndanin komentet 
e tyre mbi gjetjet dhe rekomandimet e raportit 
më të fundit të Tdh mbi Mbrojtjen e Fëmijëve në 
Shkolla. Ky raport shënon përfundimin e një 
sërë trajnimesh mbi çështjen e mbrojtjes së 
fëmijëve që u zhvilluan në periudhën shkurt 
2009 - nëntor 2010 nga Tdh në bashkëpunim 
me Qendrën për Zhvillimin Njerëzor, për 
personelin e shkollave në 5 Drejtori Rajonale 
të Arsimit (Tiranë, Durrës, Fier, Korçë dhe 
Elbasan). Në total, 122 drejtorë shkollash, 188 
psikologë dhe 11 koordinatorë të psikologëve 
të shkollave në rang kombëtar përfituan nga 
këto trajnime. Duke vlerësuar përpjekjet e 
dobishme të Tdh, UNICEF, Save the Children 
dhe partnerëve të tjerë të rëndësishëm, Zv/
Ministrja Malaj deklaroi se pavarësisht sfidave 
të shumta, Shqipëria është në rrugën e duhur 
për ndërtimin e një baze të shëndetshme 
institucionale dhe sociale që do të adresojë 
çështjet e mbrojtjes së fëmijëve, jo vetëm 
brenda sistemit arsimor, por edhe brenda 
shoqërisë shqiptare në tërësi dhe në afatgjatë. 
Zv/Ministrja falenderoi të gjithë aktorët 
shtetërorë dhe jo-shtetërorë për përkushtimin 
e tyre në krijimin dhe forcimin e një sistemi të 
mirë për mbrojtjen e fëmijëve në shkolla, duke 
shprehur gatishmërinë e Ministrisë së Arsimit 
dhe Shkencës për të mbështetur dhe vënë në 

zbatim rekomandimet e tyre në të ardhmen.
“Gjatë përpjekjevet tona për të rritur kapacitetin 
e sistemit arsimor për të siguruar mbrojtjen e 
fëmijëve brenda mjedisit shkollor, ne kemi mësuar 
se ajo çka mbetet thelbësore për personelin 
arsimor, që nga drejtorët e shkollave, mësuesve, 
psikologëve të shkollës dhe koordinatorëve të tyre 
rajonal – është që ata të marrin trajnimin e plotë, 
të fuqizohen dhe të jenë të gatshëm të njohin rolet 
dhe përgjegjësitë e tyre përkatëse për të përdorur 
mjetet e përshtatshme dhe zbatuar mekanizmat 
dhe politikat e duhura për mbrojtjen fëmijëve...”, 
vuri re Znj. Sendrine Constant, Delegatja e 
Tdh-së. Shumë nga pjesëmarrësit ranë dakord 
se shkollat duhet të marrin ndihmën e duhur 
në formulimin e politikave dhe procedurave 
të qarta për mbrojtjen e fëmijëve, në rritjen 
e bashkëpunimit me aktorët e tjerë lokalë 
për mbrojtjen e fëmijëve, sidomos Njësitë 
e Mbrojtjes së Fëmijëve, si dhe përfshirjen 
e më shumë aktiviteteve ndërgjegjësuese 
mbi të drejtat dhe mbrojtjen e fëmijëve në 
programet e tyre shkollore. Në këtë kontekst, 
psikologët e shkollave duhet të fuqizohen më 
tej për të luajtur rolin e tyre kyç në mbrojte të 
fëmijëve, duke qartësuar përshkrimin e punës 
për ta dhe duke u ofruar atyre mbështetjen 
e duhur me trajnim dhe supervizim. Nevoja 
për të forcuar kapacitetin e psikologëve të 
shkollave u theksua gjithashtu edhe në fjalimin 
e përfaqësuesit të Agjencisë Austriake për 
Zhvillim dhe Bashkëpunim, Z.Florenc Qosja, i 
cili vlerësoi vizionin e punës dhe përpjekjet 
e Tdh dhe partnerëve të saj në ndërtimin e 
një sistemi të qëndrueshëm për mbrojtjen e 
fëmijëve në Shqipëri.

“...Shkolla është bërthama që lidh 

fëmijët me familjet e tyre dhe 

komunitetin. Si e tillë, roli i saj 

në garantimin e një ambienti të 

sigurt për edukimin, mirëqenien 

dhe zhvillimin e plotë psiko-social 

të fëmijës ndikon drejtpërsëdrejti 

mbi të ardhmen e shoqërisë 

shqiptare...”, tha Znj. Nora Malaj, 

Zv/Ministre e Arsimit.

 Takimi mbi Mbrojtjen e Fëmijëve në Shkolla,
Tiranë, 30 Mars 2011

 Trajnimi i KAT mbi Rritjen e Kapaciteteve
Durrës, Tetor 2010

 Një seri trajnimesh për stafin e 
Komiteteve të Anti-Trafikimit (KAT) në 

Durrës, Peshkopi, Vlorë, Kukës, Lezhë, Elbasan 
dhe Tiranë u zhvilluan gjatë periudhës tetor 
2010 - mars 2011. Rreth 185 pjesëmarrës 

2. RRITJA E KAPACITETEVE LOKALE

2.5 Në Kërkim të Politikave Sociale të Bazuara në Nevojat e Komunitetit 
Tre Qarqe dhe Bashki Ndajnë Njohuritë dhe Përvojat e Tyre Mbi Zhvillimin e Planeve 
Sociale Zonale 

 Fier, 29 Prill 2011: Tdh mbështeti 
iniciativën e Qarkut dhe Bashkisë Fier për 

të mbledhur përfaqësuesit e pushtetit vendor 
të Fierit, Elbasanit dhe Vlorës, në nivel qarku 
dhe bashkie, në një takim pune me qëllim 
ndarjen e sfidave dhe praktikave të mira në 
hartimin e Planeve Sociale Zonale (PSZ). 
Eksperienca pozitive e Elbasanit me PSZ 
daton që në 2001 kur ideja e themelimit të 
Komitetit të Vlerësimit të Nevojave Rajonale 
(KVNR) u hodh për herë të parë. KVNR-
të luajnë rol të veçantë në identifikimin e 
nevojave të komunitet duke shërbyer si forum 
konsultimi mes aktorëve të ndryshëm, me 
synim planifikimin e shërbimeve të duhura 
sociale në komunitetit, sidomos për grupet 
në nevojë. PSZ i jep pushtetit lokal mundësinë 
e formulimit të strategjive gjithë-përfshirëse 
për zbatimin e politikave të duhura sociale 
nëpërmjet projekteve të caktuara në zonat ku 
shërbimet nevojiten më tepër. Kjo realizohet 
duke koordinuar veprimet e të gjithë ofruesve 
të shërbimeve, shtetërorë dhe jo-shtetërorë, 
me synim themelimin e një sistemi të 
integruar politikash sociale të cilat i përshtaten 
kontekstit lokal. PSZ-ja ofron një kuadër të 
përgjithshëm të shërbimeve ekzistuese në 
rajon, ndërkohë që piketon zonat që kanë 
nevojë për shërbime të reja ose më cilësore, 
sipas nevojave të identifikuara në terren. Ky 
proces kërkon mbledhjen e të dhënave dhe 
informacionit thelbësor nëpërmjet vlerësimit 
të nevojave në nivel lokal. Nga ana tjetër, 
ky proces bën që bashkitë dhe komunat të 
shpërndajnë më mirë burimet e tyre financiare 
dhe njerëzore nëpërmjet buxhetimit me 
pjesëmarrje, si dhe u lejon atyre të hartojnë 
dhe dorëzojnë projekte-propozime konkrete 
për t’u financuar nga donatorë ose nga taksat 
lokale, nën koordinimin e Qarkut. OJF-të 
lokale që përfaqësojnë dhe punojnë për 
interesat e grupeve në nevojë ose në rrezik, 
përfshirë këtu fëmijët, gratë dhe minoritetet, 
janë pjesë e rëndësishme e këtij procesi pasi 
ato ndihmojnë në identifikimin e nevojave 

specifike dhe zbatimin e projekteve në 
përgjigje të këtyre nevojave, në bashkëpunim 
të ngushtë me struktura e ndryshme të 
pushtetit vendor. “Procesi i hartimit të PSZ-
së varet nga angazhimi i institucioneve lokale 
dhe përgjegjësia qytetare e gjithë neve për 
t’iu përgjigjur nevojave të komunitetit tonë në 
mënyrë të drejtë dhe gjithëpërfshirëse, që çdo  
qytetar të jetë në gjendje të marrë dhe përfitojë 
shërbime sa më cilësore. Problemet e grupeve 
më në nevojë, sidomos ato që prekin fëmijët, 
mund të adresohen ashtu siç duhet vetëm 
nëse të gjithë aktorët lokalë punojnë së bashku 
dhe koordinojnë veprimet e tyre në mënyrë të 
efektshme,” nënvizoi kreu i Shërbimeve Sociale 
Rajonale në Qarkun e Elbasanit, Z.Blendi 
Gremi. Ndërsa përfaqësuesja e Qarkut Vlorë, 
Znj.Xhuljeta Kume e cila paraqiti Strategjinë 
Rajonale për fëmijët në Vlorë, mbështetur 
nga UNICEF në Shqipëri, theksoi nevojën e 
bashkëpunimit, koordinimit dhe shkëmbimit 
periodik të informacionit mes partnerëve të 
ndryshëm si sfidat kryesore. Vështirësi të tjera 
të diskutuara gjatë mbledhjes ishin: mungesa 
e shërbimeve të specializuara, shpërndarja 
e kufizuar gjeografike e shërbimeve, 
mbivendosja e politikave dhe projekteve 
sociale, fonde dhe burime të kufizuara, nevoja 
për ngritjen e mëtejshme të kapaciteteve të 
administratorëve social lokalë, etj. Kreu i 
Shërbimeve Sociale Rajonale në Fier, Z.Astrit 
Hysi vure re se ky takim për shkëmbimin e 
njohurive shërbeu si një mënyrë e mirë për 
të mësuar nga përvoja e rajoneve të tjera 
gjatë hartimit të PSZ-së në bashkëpunim me 
bashkitë dhe komunat në territorin e tyre. Në 
mbyllje, Hysi shprehu angazhimin e Qarkut 
Fier për të ndërmarrë “politika sociale që 
lindin si rezultat i një qasje të harmonizuar dhe 
të koordinuar mes aktorëve të ndryshëm lokal 
në nivel komune, bashkie dhe qarku me qëllim 
krijimin dhe ofrimin e shërbimeve lokale sa më 
cilësore në të ardhmen për të gjithë komunitetin, 
sidomos për fëmijët dhe grupet e tjera në nevojë.”

“...Çështjet e fëmijëve nuk 
mund të adresohen të izoluara 
nga çështjet e tjera lokale. Për 
shembull, një program i cili 
adreson çështje të dhunës në 
familje kundër grave ka gjasa të 
ketë ndikim edhe tek fëmijët, 
në mirëqenien dhe mbrojtjen e 
tyre. Në varësi të rastit, masat 
specifike për të mbrojtur një 
fëmijë në rrezik ose në nevojë 
mund të kërkojnë përfshirjen 
e një sërë aktorësh, si familjen, 
shkollën, gjykatën, departamentin 
e shërbimeve sociale vendore, 
policinë lokale, etj. Është 
thelbësore që qeveritë lokale 
të identifikojnë dhe të marrin 
parasysh tërësinë e çështjeve 

komplekse me të cilat përballen 
grupet në rrezik ose në nevojë, 
me synim që të hartohen dhe 
formulohen plane lokale veprimi 
që mundësojnë zbatimin e 
programeve dhe shërbimeve 
sociale të përshtatshme, efikase 
dhe të integruara me njëra-
tjetrën...”, tha Z.Shefki Lika, Kreu i 
Shërbimeve Sociale Shtetërore në 
Elbasan.

 Takimi mbi Shkëmbimin e Eksperiencave, Fier, 29 Prill 2011

3. Të REJA NGA TERRENI

3.1 Ambasadori i OSBE viziton Njësinë për Mbrojtjen e Fëmijëve në Vlorë 
Familjarët Shprehen Për Ndihmën E Ofruar Nga Kjo Njësi

 Vlorë, 14 Prill 2011: Kreu i Prezencës 
së OSBE në Shqipëri, Ambasadori Eugen 

Wollfarth vizitoi Njësinë për Mbrojtjen e 
Fëmijëve (NjMF) në Vlorë për të mësuar 
mbi aktivitetin e kësaj njësie në mbështetje 
të fëmijëve në nevojë dhe rrezik shfrytëzimi 
e trafikimi, dhe familjeve të tyre. Vizita 
e tij u zhvillua në kuadër të projektit të 
përbashkët 6-mujor (janar - qershor 2011) 
midis Prezencës së OSBE në Shqipëri dhe 
Tdh, që çoi në hapjen e kësaj njësie në Vlorë, 
në janar 2010. Ky projekt synon fuqizimin e 
kapacitetit të pushtetit vendor në Vlorë dhe 
palëve të tjera të interesuara për të luftuar 
fenomenin e trafikimit dhe shfrytëzimit të 
fëmijëve duke forcuar mekanizmat lokal 
si dhe masat parandaluese nëpërmjet një 
koordinimit më të mirë të punës. Ambasadori 
Wollfarth takoi Kreun e Shërbimeve Sociale 
të Vlorës dhe Punonjësen për Mbrojtjen e 
Fëmijëve, të cilët i paraqitën kuadrin e punës 
së bërë për identifikimin dhe menaxhimin e 
rasteve të fëmijëve në nevojë mbrojtjeje, në 

bashkëpunim të ngushtë me Specialisten e 
Tdh-së për të Rinjtë dhe Komunitetin. Për më 
tepër, Ambasadori i OSBE pati mundësinë të 
merrte edhe dëshmitë e drejtpërdrejta nga 
disa familje që kanë përfituar nga ky projekt. 
Disa prindër, të cilët kishin ardhur të takonin 
nga afër Ambasadorin Wollfarth, u shprehën se 
NjMF-ja dhe partnerët e saj u ishin gjendur 
pranë me ndihmë të çmuar, sidomos në situata 
veçanërisht të vështira. Disa nga prindërit 
treguan sa të kënaqur ndiheshin tani që fëmijët 
e tyre ishin regjistruar dhe ndiqnin shkollën; të 
tjerë folën për ndihmën jetësore në formën 
e paketave me ushqime, veshmbathje dhe 
materiale shkollore për fëmijët dhe familjet e 
tyre, si dhe për këshillimin dhe mbështetjen 
psikologjike që kishte sjellë ndryshime 
pozitive në jetët e tyre. Znjsh.Diana K., një 
nënë e vetme dhe shtylla e familjes së saj, 
tha se tashmë ajo ndihej më e sigurt dhe 
më optimiste për të ardhmen e vajzës së saj. 
Falë një kredie të kushtëzuar dhënë asaj me 
ndihmën e NjMF-së, ajo ka hapur një biznes 

të vogël, i cili sjell të ardhura të mjaftueshme 
për të mbështetur familjen e saj dhe për të 
investuar në edukimin e vajzës së saj. I prekur 
nga këto dëshmi, Ambasadori Wollfarth 
shprehu vullnetin e tij për të mbështetur më 
tej  punën e mirë të NjMF-së në Vlorë në 
mënyrë që kjo njësi t’u vijë në ndihmë sa më 
shumë fëmijëve dhe familjeve në të ardhmen.

Duke Fuqizuar Komunitetet Në Mbrojtje Të  Fëmijëve Të Tyre
Hapet Qendra Sociale Ditore Për Fëmijët Në Nëvojë Në Sarandë 

 Sarandë, 20 Prill 2011: Sigurisht asnjë 
agjenci e vetme nuk ka burimet, aftësitë 

dhe përvojën për të adresuar nevojat 
komplekse që kanë fëmijët në situata rruge 
dhe të rrezikshme. Nisur nga ky fakt, Njësia 
për Mbrojtjen e Fëmijëve (NjMF) bashkoi 
forcat me Qendrën Rezidenciale të Fëmijëve 
në Sarandë për të hapur një Qendër Sociale 
Ditore (QSD) në komunitet, me mbështetjen 
e Bashkisë së qytetit, Tdh dhe UNICEF. Në 
ceremoninë e inaugurimit të kësaj qendre 
morën pjesë shumë fëmijë, prindër, pjesëtarë 
të komunitetit dhe përfaqësues të bashkisë e 
organizatave të ndryshme lokale. E vendosur 
brenda ambienteve të Shtëpisë së Fëmijës 
në Sarandë, Qendra Ditore do të ofrojë për 
fëmijët e zonës vakte të ngrohta ushqimi 
dhe një mjedis të sigurt ku ata mund të 
luajnë, miqësohen me fëmijë të tjerë, bëjnë 
detyrat dhe marrin ndihmë dhe mbështetje 
profesionale nga stafi i qendrës dhe ai i NjMF-
së. Pritet që personat që do të frekuentojnë 
qendrën do të jenë: fëmijë të moshave 5-14 
vjeç, të cilëve u mungon kujdesi prindëror, janë 
larguar ose kanë probleme në shkollë, jetojnë, 
punojnë dhe lypin në rrugë, u mungon ushqimi,  
kujdesi mjekësor dhe në përgjithësi fëmijë 
me nevoja bazë të papërmbushura. Familjet e 
tyre gjithashtu mund të drejtohen për ndihmë 
pranë kësaj qendre për informacion mbi 

mundësinë e përfitimit të ndihmës ekonomike 
dhe përkrahjes sociale, si dhe referimit pranë 
NjMF-së dhe ofruesve të shërbimeve të tjera 
në nivel lokal. Qendra Ditore do të jetë e 
hapur 5 ditë të javës nga e hëna në të premte, 
nga ora 8.00-16.00. Vetëm brenda javës së 
parë të hapjes, rreth 12 fëmijë në situatë rruge 
morën ndihmë dhe mbështetje pranë kësaj 
qendre. Kjo iniciativë është një shembull i mirë 
dhe frymëzues i asaj çfarë është e mundur 
kur komuniteti lokal dhe aktorë të ndryshëm 
të sektorit publik dhe atij privat punojnë së 
bashku për të identifikuar çështjet e mbrojtjes 
së fëmijëve në nevojë duke u përgjigjur 
aktivisht dhe pozitivisht në mënyra krijuese. 
Qendra të tilla janë kritike në adresimin e 
nevojave komplekse socio-ekonomike të 
këtyre fëmijëve dhe familjeve të tyre, të cilët 
bëhen viktima të situatës në mungesë të 
mundësive dhe ndihmës konkrete. Kjo formë 
mbështetje përbën një shembull klasik të 
ofrimit të shërbimeve mbrojtëse për fëmijët 
dhe familjet e tyre në mënyrë të integruar dhe 
të qëndrueshme në kohë. Ne dhe partnerët 
tanë jemi krenarë të mbështesim iniciativa 
të kësaj natyre në kontekstin e qëllimit tonë 
të përgjithshëm për zhvillimin e një sistemi 
funksional për mbrojtjen e fëmijëve në 
Shqipëri.

 Ambasadori i OSCE-së viziton NjMF-në e Vlorës,
14 Prill 2011

 Inaugurimi i Qendrës Sociale Ditore,
 Sarandë, 20 Prill 2011



8Terre des hommes Shqipëri, Buletini Pranverë 2011, Volumi 1, Nr. 5

4. EDITORIAL

Lëvizja e Shqiptarëve pa Viza në Europë Mund të Sjellë Dinamika të Reja
Zgjohet Nevoja Për Forcimin e Mekanizmave Mbrojtës Për Fëmijët

nga Blerta Hoxha, 
European Movement Albania

 
 Që prej datës 15 dhjetor 2010, qytetarëve 
shqiptarë të pajisur me pasaporta 

biometrike, u është dhënë mundësia të 
udhëtojnë dhe lëvizin pa viza në të gjithë vendet 
e zonës Schengen, pas përpjekjesh të shumta 
nga ana e qeverisë shqiptare këto dy vitet 
e fundit për të kryer reformat e nevojshme 
lidhur me rritjen e sigurisë së dokumenteve 
të identifikimit dhe kontrollit kufitar, si 
dhe luftës kundër krimit të organizuar dhe 
trafikimeve të paligjshme. Vendimi i Bashkimit 
Europian për të hequr regjimin e vizave me 
Shqipërinë i dha fund ndjesisë së izolimit të 
egër dhe gati Kafkian i cili rëndonte moralisht 
dhe financiarisht mbi qytetarët shqiptarë. 
Sigurisht, veç anës së dukshme pozitive 
lidhur me lëvizjen e lirë të shqiptarëve, heqja 
e vizave dhe për rrjedhojë mundësitë më të 
lehta të udhëtimit, kanë gjasa të shtojë rastet 
e migrimit të paligjshëm dhe trafikimit. Për 

pasojë, kjo gjë mund të rrisë rrezikun për 
disa grupe të veçanta personash, sidomos për 
gratë dhe fëmijët, të cilët mund të bien pre të 
situatave që përfshijnë shfrytëzimin për punë, 
lypje, prostitucion dhe forma të tjera të rënda 
trafikimi. Prandaj,  institucionet shtetërore 
në bashkëpunim me aktorë të tjerë duhet të 
eksplorojnë  me kujdes pasojat e mundshme 
negative të heqjes së vizave. 
Një monitorim i rregullt dhe i vazhdueshëm i 
këtyre pasojave mund të ndihmojë që fëmijët 
të cilët përballen tashmë me situata rreziku 
në Shqipëri, të evitojnë rënien viktimë e 
situatave akoma më të rrezikshme shfrytëzimi 
dhe trafikimi jashtë kufijve. Gjithsesi, Raport-
Vlerësimi i parë i Komisionit Europian mbi 
efektet e liberalizimit të vizave për Shqipërinë 
dhe Bosnje-Hercegovinën, i cili do të dalë së 
shpejti, pritet të hedh dritë mbi situatën dhe 
do të kërkojë një analizë të mëtejshme.
Megjithatë nuk duhet të marrim si të mirëqenë 
faktin se analiza e efekteve të liberalizimit 
të vizave do të ndihmojë në përmirësimin 
e situatave me të cilat përballen grupet në 

rrezik, sidomos fëmijët. Më e shumta që kjo 
analizë mund të ofrojë, është që të shërbejë 
si një tregues për ndërmarrjen e politikave të 
qëndrueshme zhvillimi dhe rishikimin e atyre 
ekzistuese me qëllim reduktimin e rrezikut 
të shfrytëzimit për këto grupe personash. 
Në këtë kontekst, çështjet e mbrojtjes së 
fëmijëve dhe grupeve të tjera në rrezik duhet 
të kenë vëmendjen maksimale nga autoritetet 
shtetërore dhe jo-shtetërore gjatë procesit të 
rishikimit të politikave të tyre në përputhje 
me nevojat që ata kanë për masa të reja ose 
të theksuara mbrojtje.
Gjithashtu, procesi i dhënies dhe shpërndarjes 
së informacionit të saktë për të gjithë qytetarët 
mbi përfitimet dhe detyrimet e lindura nga 
heqja e vizave është shumë i rëndësishëm. 
Për këtë arsye, Lëvizja Europiane Shqipëri dhe 
partnerët e saj, përfshirë edhe Tdh, kanë kryer 
një sërë fushatash informuese për grupe të 
ndryshme qytetarësh, sidomos ata të biznesit, 
organizatave rinore, studentëve, komunitetin 
Rrom, pjesën e popullsisë që jeton në zonat e 
izoluara të Shqipërisë, etj.

5.1 Aktivitete Psiko-Sociale
5.1.a  Animatorët Shqiptarë dhe Italianë Bashkëpunojnë Në Një Aktivitetet
         për Fëmijët me Aftësi të Kufizuar

5. LAJME NGA PROJEKTI MOVE

 Durrës, 11 Prill 2011: Osvald Termalaj, 
një psikolog shkolle dhe animator i 

trajnuar nga Projekti MOVE bashkoi forcat 
me dy animatorë italianë për të organizuar një 
aktivitet psiko-social me rreth 100 nxënës të 
klasave të 6të, 7të dhe 8të në shkollën Kushtrimi 
i Lirisë, përfshirë edhe fëmijë me aftësi të 
kufizuar.

Ky aktivitet synonte t’i bënte të gjithë fëmijët 
të ndjeheshin të barabartë dhe të integruar 
nëpërmjet lojërave të njohura psiko-sociale si: 
Pasqyra apo Treni i Verbër.

Aktivitetet përfunduan me seanca relaksimi 
dhe feedback-u, si dhe me ndarjen e medaljeve 
për të gjithë.

 Osvaldi duke lehtësuar një lojë me fëmijët e 
shkollës, Durrës, 11 Prill 2011

Projekti MOVE po zbatohet aktualisht në Shqipëri, Moldavi dhe Rumani nga Terre des hommes falë mbështetjes financiare të UEFA-s. Bazuar në nxënien 
eksperimentale dhe përqasjen pjesëmarrëse, projekti synon të mundësojë zhvillimin psiko-social të fëmijëve nëpërmjet lojrave dhe sportit. Për më 
shumë informacion, vizitoni faqen: http://tdh-childprotection.org/projects/move/

“...Lojërat dhe sporti kanë një efekt 
magjik pasi të dhurojnë momenteve të 
mrekullueshme sa mund të harrosh për pak 
kohë një realitet të dhimbshëm. Diskutova 
me kolegët italianë disa javë më parë për 
organizimin e një aktiviteti me fëmijët me 
aftësi të kufizuara dhe cilësi të veçanta 
në shkollën time. Jam i lumtur që ia dolëm 
dhe arrita në përfundimin se animatorët 
duhet të bashkëpunojnë më shumë në të 
ardhmen për të mësuar nga njëri-tjetri dhe 
për t’i mbështetur më mirë fëmijët. Trajnimi 
i MOVE më ka ndihmuar shumë në këtë 
aspekt...”, that Osvaldi duke reflektuar mbi 
këtë eksperiencë.

5. LAJME NGA PROJEKTI MOVE

5.3 Ngritja e Kapaciteteve
5.3.A  Vala E Tretë Dhe E Katërt E Animatorëve Përqafon Metodologjinë LLS

 “[Metodologjia LLS] më ka ndihmuar t’i 
shikoj lojërat ndryshe. Më parë, qëllimi i 

tyre ishte kryesisht gara dhe kush të fitonte, tani 
fokusi është më tepër për të ndihmuar zhvillimin 
e fëmijëve dhe inkurajuar bashkëpunimin mes 
tyre,” vuri re Bruna, një mësuese nga Durrësi 
gjatë bisedës me trajnerët e saj rreth vlerave 
të trajnimit MOVE. Ajo ishte pjesë e valës 
së 2të të trajnimeve MOVE për t’u bërë 
animatore, valë e cila përfundoi në Korçë në 
fillim të prillit. Gjithsej, 65 animatorë të rinj 
iu bashkuan grupit të profesionistëve dhe 
vullnetarëve që përdorin Metodologjinë LLS 
si një mjet i dobishëm për zhvillimin psiko-
social të fëmijëve. Vala e 3të dhe përfundimtare 
- nisur në fillim të majit, pritet të përfshijë 

rreth 60 pjesëmarrës të rinj dhe do të 
përfundojë në korrik. Pjesëmarrësit e këtyre 
trajnime vijnë nga institucione të ndryshme 
lokale dhe OJQ të qyteteve Durrës, Fier, 
Vlorë, Gjirokastër, Sarandë, Elbasan, Tiranë, 
Pogradec dhe Korçë. Ana e tyre profesionale 
përfshin një gamë të gjerë eksperiencash pune 
si edukatorë kopshtesh, mësues, psikologë 
shkollash, punonjës social, mësues kujdestarë 
në jetimore dhe institucione rezidenciale, 
përfaqësues nga grupet e këshillimit në 
komunitet, vullnetarë, etj. Animatorët e 
trajnuar janë një burim i vlefshëm ku mund 
të mbështetemi për zhvillimin e aktiviteteve 
të përjavshme psiko-sociale me fëmijët, si dhe 
atyre gjatë kampeve verore në të ardhmen.

 Një seri prej 6 mbledhjesh 2-mujore u 
zhvilluan gjatë prillit midis animatorëve të 

trajnuar në fazat I dhe II, të cilët punojnë në 
rajonet Durrës, Fier, Elbasan, Korçë, Sarandë 
dhe Tiranë. Këto takime, të cilat u moderuan 
nga ekipe lokale të trajnerëve mblodhën së 
bashku rreth 80 animatorë nga 120 që janë 
trajnuar deri tani. Takimet kishin si qëllim të 
vinin animatorët në kontakt me njëri-tjetrin 
për të ndarë njohuritë dhe eksperiencat e 
tyre gjatë zbatimit të metodologjisë LLS, si 
edhe për të reflektuar mbi vështirësitë dhe 
sukseset e arritura. Nëpërmjet zhvillimit 
të lojërave prezantuese të MOVE, takimet 
arritën të nxisnin një frymë dinamike grupi. 
“Fëmijëve jo vetëm që u pëlqejnë këto lojëra, por 
ata mësojnë shumë nëpërmjet tyre. Feedback-u 

është shumë i rëndësishëm sepse na ndihmon 
të zbulojmë çfarë u pëlqen dhe çfarë jo, kush u 
tregua i sinqertë, kush respektonte rregullat, etj.”, 
i tha grupit të saj Tina, një mësuese. Nga ana 
tjetër, Arbi vuri re: “Zhvillimi i lojës futboll Fair 
Play ishte sfidues gjatë kampit, pasi fëmijët nuk 
mund të imagjinonin një lojë futbolli pa portier. 
Duke marrë parasysh se futbolli njihet si një lojë 
‘djemsh’, këta të fundit fillimisht nuk donin të 
luanin me vajzat. Gjithsesi, progresi u arrit pas çdo 
procesi feedback-u të shkurtër, ku diskutohej mbi 
mënyrat për të ndihmuar vajzat të bënin gol ose 
për ta bërë lojën më interesante.” Në vazhdimësi 
të mbledhjeve, animatorët ranë dakord për 
organizimin e aktiviteteve të përbashkëta në të 
ardhmen, në kuadër të 1 Qershorit dhe Ditës 
Ndërkombëtare kundër Punës së Fëmijëve.

5.3.b  Animatorët Nga Të Gjitha Rajonet Takohen Për Të Ndarë Eksperiencat Dhe    
          Vështirësitë E Tyre

 Animatorët gjatë mbledhjes së përdymuajshme,
Durrës,  Prill 2011

“Ishte kaq qejf loja e Xhunglës… nuk na 
pushonte e qeshura ndërkohë që pasonim topin 
tek njëri-tjetri,” tregon Qyqja, 11 vjeç.

 “Çunat zakonisht luajnë futboll vetëm, pa ne 
vajzat, dhe kjo më mërzit. Mua më pëlqen të më 
shumë futbolli Fair-Play pasi çunat na e pasojnë 
topin dhe kështu të gjithë çuna e vajza luajmë 
bashkë e kënaqemi…” thotë Emine, 12 vjeç.

“Kur luaj Shtrigat, më pëlqen pjesa kur shkrijmë 
të tjerët me përqafimeve pasi shtrigat na ngrijnë. 
...Ndjehem shumë e lumtur sa herë që më jepet 
mundësia të përqafoj dikë dhe ta shkrij... më 
duket sikur përqafoj dhe ndihmoj një pjesëtar të 
dashur familjes sime,” shprehet Sara, 10 vjeç.

 Dhe Aida, 10 vjeçe: “Këtu luajmë së bashku 
vajza dhe djem, ndërsa në lagjen time ne luajmë 
veç e veç… Këtu ne punojmë së bashku dhe 
ndihmojmë njëri-tjetrin… Në fund, gjithashtu, ne 
flasim për gjërat që mund të ndryshojmë herën 
tjetër. I kam treguar dhe kalamajve të lagjes për 
këto lojërat dhe jam shumë krenare që u kam 
mësuar edhe atyre disa lojëra...”

Fëmijët Rrëfejnë Eksperiencat e Tyre me Lojërat Psiko-Sociale

 Fëmijët e kopshtit luajnë lojën e Xhunglës,
Durrës, Maj 2011 

5.1 Aktivitetet Psiko-Sociale

 Animatorët e rinj në fund të ditës së trajnimit,
Korça,  Prill 2011

 Fëmijët janë shumë të aftë në shprehjen 
e asaj ç’ka ndjejnë. Citimet e më poshtme 

paraqesin disa grimca nga zbavitja, kënaqësia 
dhe entuziazmi që ata përjetojnë kur luajnë 
lojëra psiko-sociale të Projektit MOVE:      

  Një djalë duke shprehur “Unë i dua shumë 
Lojërat MOVE” në mbarim të një aktiviteti.

Terre des hommes në Shqipëri dëshiron të falenderojë të gjithë 
donatorët, partnerët dhe pjesëtarët e stafit për mbështetjen e 
paçmueshme dhe përkushtimin e tyre në drejtim të çështjeve të 
mbrojtjes së fëmijëve në Shqipëri.

Nëse dëshironi të kontribuoni, të komentoni ose të abonoheni 
në buletinin tonë informativ, ju lutemi kontaktoni editoren:
Tana Lala-Pritchard
Oficere e Komunikimeve Strategjike
Email: tana.lala@tdhalbania.org

Terre des hommes Shqipëri
Rruga “Faik Konica”, Vila 19
PO Box 7426 , Tirana - Albania
Tel/Fax: +00355 (0) 4 237 444 5
Web: www.tdh-childprotection.org and www.tdh.ch
Email: info@tdhalbania.org

5. LAJME NGA PROJEKTI MOVE

5.3 Advokim dhe Ndërgjegjësim
Studentët dhe Pedagogët e Fakultetit të Punës Sociale Njihen me Metodologjinë 
Lëvizje, Lojëra dhe Sport

5.4 Planet Për Të Ardhmen

 Seminari Prezantues i Projektit MOVE,
Universiteti i  Tiranës, 9 Maj 2011

 
 Ekipi i Terre des hommes Shqipëri

Mbledhja Vjetore e Stafit, Dhjetor 2010

“...Mua personalisht ky 

seminar mu duk shumë 

interesant dhe i dobishëm... dhe 

do të inkurajoj të gjithë studentët 

e mi të përfitojnë nga paketa e 

plotë e trajnimit...,” tha Znjsh. 

Irida Agolli, Pedagoge e Punës 

Sociale me Fëmijët në UT.

Gjatë periudhës Qershor-Gusht 2011, ekipi MOVE/Tdh në Shqipëri, në bashkëpunim me partnerët kombëtarë dhe rajonal do:

      Të përfundojë fazën e tretë të Fazës Replikuese, duke përmbushur kështu objektivin e trajnimit të 180 animatorëve në Metodologjinë LLS.
      Të zhvillojë seanca të vazhdueshme coaching të animatorëve për të siguruar cilësi në zhvillimin e aftësive.
      Të mbështesë trajnimin e animatorëve të përzgjedhur për të punuar në kampet e ardhshme verore.
      Të rrisë kapacitetet e trajnerëve ekzistues për të ndihmuar animatorët të bëhen trajnerë me qëllim sigurimin e vazhdueshmërisë dhe  
      qëndrueshmërisë në të ardhmen.
      Të bashkëpunojë me organizatat e tjera për të organizuar aktivitete të përbashkëta psiko-sociale me fëmijët. 
      Të vazhdojë bashkëpunimin me Universitetin e Tiranës drejt përfshirjes së Metodologjisë LLS në programin mësimor të Fakultetit të Punës 
      Sociale.
      Të rinovojë kënde sportive dhe ndërtesat e tjera të zgjedhura në zonat ku ne ushtrojmë aktivitetin tonë.

idenë e përdorimit të lojërave psiko-sociale 
si një mjet i dobishëm për zhvillimin dhe 
mirëqenien e fëmijëve gjatë punës me ta. 
Deri tani, 20 studentë të nivelit të parë dhe 
të dytë (master) në Departamentin e Punës 
dhe Politikave Sociale (DPPS) kanë përfituar 
nga trajnimet mbi Metodologjinë LLS, 
ndërkohë që 16 pedagogë dhe profesorë do 
t’i nënshtrohen këtij trajnimi në muajin korrik. 
Këto aktivitete janë pjesë e përpjekjeve tona 
për ta sjellë Metodologjinë LLS më pranë 
botës akademike dhe për ta përfshirë atë në 
planin mësimor të universitetit, falë frymës 
së mirë të bashkëpunimit midis Tdh, DPPS-së 
dhe MPSShB. Nga ana tjetër, ne synojmë që 
Metodologjia LLS të bëhet pjesë e pandarë e 
punës sociale me fëmijët, të zhvilluar nga stafi 
profesionist dhe vullnetar në qendra ditore, 
shkolla, kopshte, çerdhe dhe institucionet 
rezidenciale kudo në vend.

 Tiranë, 9 Maj 2011 – Ekipi i Projektit 
MOVE mbajti një seminar prezantues 

rreth Projektit MOVE dhe Metodologjisë LLS 
për 30 studentë të vitit të fundit në fakultetin 
e Punës dhe Politikave Sociale në Universitetin 
e Tiranës. Duke ndërthurur prezantimin në 
PowerPoint me lojëra psiko-sociale, feedback 
dhe seancën e pyetjeve dhe përgjigjeve, ky 
seminar synoi të ndante me të pranishmit 


